
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


1. Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` Երևանում անցկացվելիք Եվրոպայի խորհրդի Խորհրդարանական վեհաժողովի (այսուհետ՝ ԵԽԽՎ) իրավական հարցերի և մարդու իրավունքների հանձնաժողովի  նիստի և  Սևծովյան տնտեսական համագործակցության խորհրդարանական վեհաժողովի (այսուհետ՝ ՍԾՏՀԽՎ)   լիագումար նստաշրջանի պատշաճ կերպով կազմակերպման և անցկացման անհրաժեշտությունից։

2. Ընթացիկ իրավիճակը և խնդիրները.
ՀՀ Ազգային ժողովի հրավերով սույն թվականի դեկտեմբերի 9-10 Երևանում անցկացվելու է ԵԽԽՎ իրավական հարցերի և մարդու իրավունքների հանձնաժողովի նիստ (մինչև 60 մասնակից)։
Միաժամանակ սույն թվականի դեկտեմբերի 10-12-ը Երևանում անցկացվելու է ՍԾՏՀԽՎ լիագումար նստաշրջան (մինչև 130 մասնակից):
Քանի որ, վերոգրյալ երկու միջոցառումների անցկացման վայրը և ժամկետները վերջնական հաստատվել են 2024 թվականի ընթացքում, այդ միջոցառումների կազմակերպման համար Հայաստանի Հանրապետության Ազգային ժողովի 2024 թվականի բյուջեով համապատասխան ֆինանսական միջոցներ չեն նախատեսվել։


Միջոցառումների պատշաճ  կազմակերպման համար համապատասխան ծառայությունների արժեքը գնահատվել է  41,471․0 հազար դրամ (հաշվարկ-հիմնավորումը կցվում է)։
[bookmark: _Hlk180593918]Նախագծով առաջարկվում է 2024թ. պետական բյուջեով  Ազգային ժողովի ընդհանուր հատկացումների հաշվին իրականացնել վերաբաշխում և 31001 «ՀՀ Ազգային ժողովի տեխնիկական հագեցվածության բարելավում» միջոցառման 5122 «Վարչական սարքավորումներ» հոդվածի ժամանակավոր ազատ ֆինանսական միջոցներից 34.9մլն դրամը ուղղել վերոգրյալ ծառայությունների ձեռքբերմանը: Միջոցառման անցկացման համար անհրաժեշտ  ֆինանսական միջոցների 6.6 մլն դրամ դեֆիցիտը կծածկվի ներքին հոդվածային վերաբաշխման միջոցով: 
[bookmark: _GoBack]3. Կարգավորման նպատակը և բնույթը.
ԵԽԽՎ իրավական հարցերի և մարդու իրավունքների հանձնաժողովի նիստի և ՍԾՏՀԽՎ լիագումար նստաշրջանի պատշաճ կազմակերպման նպատակով  ֆինանսական միջոցների հատկացում։
4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ Ազգային Ժողովի աշխատակազմի կողմից:

5. Իրավական ակտի կիրարկման դեպքում ակնկալվող արդյունքը.
ԵԽԽՎ իրավական հարցերի և մարդու իրավունքների հանձնաժողովի նիստի և ՍԾՏՀԽՎ լիագումար նստաշրջանի  անցկացում Հայաստանի Հանրապետությունում։  
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծը կապված չէ ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չկա:

